Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du 1.500 metro koadrotik gorako azalera duten saltokiei buruz (8-13/PES-96). Hauxe erantzun dio Nafarroako Gobernuko Ekonomia, Ogasun, Industria eta Enpleguko kontseilariak:
2012. urtearen amaieran, Zuzeneko Tributu, Zehapen eta Errekerimenduen Zerbitzuak, zeina saltoki handien gaineko zerga kudeatzek zerbitzu eskuduna baita, kalkulatu zuen zenbat izan litezkeen ukitutako zergadunak, katastroko guztizko azaleren kalkulu oso orokor baten bitartez, jarduera ekonomikoen gaineko zergari buruzko datuetan oinarrituta. Kalkulu hori barneko kudeaketara zuzenduta zegoen, eta balizko zentsuaren hurbilketa bat zen, interesdunen aitorpenak jaso aurretik, ustezko establezimendu ukituen ahal den eta zerrendarik luzeena lortzeko. Lehenengo hurbilketa orokor batean, datuak depuratu gabe, 200 establezimendu atera ziren.
Ukitutako establezimenduen amaierako kopurua lortu zen zerrenda hori depuratu ondoren, zerbitzuaren kudeaketaren beraren ondorioz eta deklaratutako datuak egiaztatu ondoren. Horrek, azkenean, zerga ordaindu beharreko 21 establezimenduren zerrenda eman zigun. Horietatik, bost baztertu ziren, “saltoki handien” izaera ez edukitzeagatik, Nafarroako Merkataritzari buruzko uztailaren 12ko 17/2001 Foru Legearen egungo testuaren arabera. Horrela amaierako zerrenda egin zen, zerga ordaintzen duten 16 zergadunena. 2013ko ekainaren 21eko 118. NAOn argitaratu zen.
Egindako galderei dagokienez.
1. Produktu eta zerbitzuen salmenta eta erakusketarako 1.500 metro koadrotik gorako azalera erabilgarria duten banakako establezimenduak, ez Iruñean, ez Iruñerrian, ez 12.000 biztanletik gorako udalerrietan ez daudenak, bost dira.
2. Ez Iruñean, ez Iruñerrian, ez 12.000 biztanletik gorako udalerrietan ez dauden produktu eta zerbitzuen salmenta eta erakusketarako 1.500 metro koadrotik gorako azalera erabilgarria duten banakako bost establezimenduen diru-bilketa 35.494,59 eurokoa dela jotzen da. Horrenbestez, guztira exiji daitekeen kopurua 1.343.766,14 eurokoa da.
	ESTABLEZIMENDUKO TITULARRA
	ESTABLEZIMENDUA
	HELBIDEA
	ZERGA OIANRRIA
	LIKIDAZIO-OINARRIA
	MOTA
	TRIBUTU KUOTA

	LUISA GORRITI ALDANONDO
	MUEBLES AMETS
	LESAKA
	1.429,09
	285,82
	12
	3.429,82

	VENTA PEIO, SL
	VENTA PEIO DANTXARINEA
	URDAZUBI
	2.229,09
	1.114,55
	12
	13.374,57

	VENTA PEIO, SL
	VENTA LANDIBAR
	URDAZUBI
	1.844,63
	1.291,24
	12
	15.494,93

	DISTRIBUCION SUPERMERCADOS S.L.
	HIPER ESMERALDA
	TAFALLA
	281,47
	140,73
	12
	1.688,80

	EROSKI S. COOP.
	EROSKI CENTER
	AZKOIEN
	251,08
	125,54
	12
	1.506,47


3.- Nafarroako Zerga Ogasunaren Erakunde Autonomoaren estatutuen arabera, tributuen arloko gai juridikoak interpretatzeko organo eskudunen argudio juridikoen arabera, honako hauek dira ez Iruñean, ez Iruñerrian, ez 12.000 biztanletik gorako udalerrietan ez dauden produktu eta zerbitzuen salmenta eta erakusketarako 1.500 metro koadrotik gorako azalera erabilgarria duten banakako bost establezimenduak 2012ko ekitaldian saltoki handien gaineko zergaren zergadunen erroldan ez sartzeko (salbuestea ez baizik eta ez sartzea) argudio juridikoak:
Saltoki handietarako zerga bat sortzeari buruzko azaroaren 27ko 23/2001 Foru Legeko 4. artikuluak zergaren zergagaia jasotzen du:
“4. artikulua. Zergagaia.
1. Zergagaia txikizkako salmentan diharduten eta behar den merkataritza-baimena duten saltoki eta merkataritza-eremu handi eta indibidualen jarduera eta funtzionamendua da; hain zuzen ere, hiriguneetan eta bertako jardueretan, lurralde-antolamenduan, ingurumenean eta azpiegituretan eragiten dutelako.
2. Saltoki indibidual handiak dira halakotzat jarduteko baimena jaso dutenak, salmentarako eta produktu eta zerbitzuen erakusketarako 2.500 metro koadro baino gehiago izateagatik, Iruñean eta Iruñerrian eta 12.000 biztanle baino gehiagoko udaletan baldin badaude, edo 1.500 metro koadro baino gehiago izateagatik, Nafarroako Foru Komunitateko gainerako udaletan baldin badaude.
Zerga arautzen duen legearena arabera, zerga hori ordaindu beharko dute "saltoki indibidual handitzat" katalogatuta daudenak eta dagokien merkataritza-lizentzia eskuratu dutenak. 
Azaroaren 27ko 23/2001 Foru Legea argitaratzeko garaian foru erkidegoan indarra zuen merkataritzari buruzko araudian kontzeptu baliokide bat jasotzen zen eta Nafarroako Merkataritzari buruzko uztailaren 12ko 17/2001 Foru Legeko 17. eta 21. artikuluetan bildutako merkataritza lizentzia berariazkoa lortzeko betebeharra ezartzen zen:
“17. artikulua. Kontzeptua
1. Txikizkako saltoki handitzat hartuko dira txikizkako merkataritzan -askotarikoan edo espezializatuan- aritzen diren saltoki indibidual edo kolektiboak, baldin eta produktuak nahiz zerbitzuak saldu eta erakusteko duten azalera erabilgarria 2.500 metro koadro baino handiagoa bada eta Iruñerrian badago, edo, bestela, 1.500 metro koadro baino handiagoa bada, 12.000 biztanle baino gehiago badu eta Nafarroako Foru Komunitateko gainontzeko udaletan badago. 

2. Produktuak nahiz zerbitzuak saldu eta erakusteko azalera erabilgarritzat hartuko da produktuak nahiz zerbitzuak erakusgarri izaten dituena, ohiz ala noizik behinka, bai eta pertsonen pasabide diren lekuak, eta, orobat, produktuak aurkeztu, eman eta kobratzeko diren lekuak.
Ez dira azalera erabilgarritzat hartuko, inola ere, bulegoak, aparkalekuak, jendeak bisita ez ditzakeen zamalanetarako eremuak eta biltegiak, eta, orokorrean, jendearen sarrera murriztuta duten leku guztiak. 

3. Hurrengoak ez dira saltoki handitzat hartuko: 

a) Handizkako merkatuak. 

b) Udal merkatuak.”
“21. artikulua. Saltoki handirako lizentzia.
1. Saltoki handi bat jartzeko edo handitzeko, eta udal lizentziak eskatu aurretik -saltokia jartzeko lizentzia, obra lizentzia, eta irekitzeko lizentzia-, beharrezkoa da merkataritza-lizentzia berariazko bat, foru lege honen araberakoa izanen baita. 

2. Saltoki handirako lizentzia beharko da, baita ere, hurrengoetan: 

a) Saltokien handitzea 2.500 metro koadro baino gehiagokoa denean, baldin eta proiektua Iruñerrirako edo 12.000 biztanle baino gehiagoko udal baterako bada, edo 1.500 metro koadro baino handiagokoa izan eta Nafarroako Foru Komunitateko beste edozein udaletarako denean. 

b) Baimendutako saltoki handi batek jarduera edo merkataritza-arloa aldatzen duenean. 

c) Saltoki handi bat berriro irekitzen denean, baldin eta urtebete baino gehiago egon bada itxita. 

3. 3.-Hurrengoek eskatu beharko dute saltoki handirako lizentzia; 

a) Saltoki kolektiboen kasuan, sustatzaileak edo operadoreak, merkataritza-gunea nahiz merkataritza-parkea izan. 

b) Saltoki indibidualen kasuan, negozioaren merkatari titularra edo operadorea. 

4. 4.-Ezin izanen da inter vivos laga saltokia irekitzeko lizentzia, baldin eta lizentzia eman duen organoak ez badu aurretik horretarako baimena eman, non eta ez den enpresen arteko bategitea edota eskaera egin duen enpresa ez duen hirugarren batek irensten. Lagapen-hartzailea, edonola ere, lagatzaileak foru- edo udal-administrazioarekin hartutako konpromisoetan subrogatuta geldituko da.”
Hala eta guztiz ere, Barne merkatuko zerbitzuei buruzko 2006/123/EE Zuzentaraura egokitzeko xedez zenbait foru lege aldatzen dituen apirilaren 6ko 6/2010 Foru Lege argitaratu ondoren −barne merkatuko zerbitzuei buruzkoa da− araudiak “txikizkako saltoki handiaren" kontzeptua aldatzen du eta erabiltzen du soilik produktuak saltzek eta erakusteko 2.500 metro koadrotik gorako azalera erabilgarria dutenentzat, kanpoan utzita ibilgailu nahiz erregaien, makineria industrialaren, lorezaintzako gaien eta eraikuntza nahiz saneamenduko gaien salmentakoak, bai eta mugaz haraindiko eremuetakoak ere. Saltoki handiak ezartzeko baizik ez da udalez gaindiko plan sektoriala izapidetzeko betebeharra izanen. Gainerako saltokiek ez dute halako baimenik eskatu beharko.
Hartara, Nafarroako Merkataritzari buruzko uztailaren 12ko 17/2001 Foru Legeko 19. artikuluak, Barne merkatuko zerbitzuei buruzko 2006/123/EE Zuzentaraura egokitzeko xedez zenbait foru lege aldatzen dituen apirilaren 6ko 6/2010 Foru Legeko 7. artikuluak aldatuak, honako hau dio gaur egun:
“19. artikulua. Merkataritza-establezimenduak baimentzea eta ezartzea udalez gaindiko plan sektorial baten bidez.
1. Merkataritza-establezimendua jartzeko, oro har, ez da baimenik beharko.
2. Operatzaileak edo sustatzaileak sustatutako udalez gaindiko plan sektorial bat izapidetzearen mende geratuko da merkataritza-establezimendu handiak jartzea, bai eta jadanik jarrita daudenak handitzea ere, baldin eta hasierako azalera 500 metro koadro baino gehiago handitzen bada, eta behin bakarrik, foru lege honetan ezarritako irizpideekin bat.
3. Txikizkako merkataritza-establezimendu handitzat hartuko dira txikizkako merkataritzan aritzen diren establezimendu indibidual edo kolektiboak, baldin eta produktuak saltzeko eta erakusteko duten azalera erabilgarria 2.500 metro koadro baino handiagoa bada”.
4. Azalerak zenbatzerakoan, produktuak saldu eta erakusteko azalera erabilgarritzat edo zerbitzuak erakusteko azalera erabilgarritzat hartuko da produktuak erakusgarri izaten dituena, ohiz ala noizik behinka, bai eta pertsonen pasabide diren lekuak, eta, orobat, produktuak aurkeztu, eman eta kobratzeko diren lekuak. Ez dira azalera erabilgarritzat hartuko, inola ere, bulegoak, aparkalekuak, jendeak bisita ez ditzakeen zamalanetarako eremuak eta biltegiak, eta, orokorrean, jendearen sarrera murriztuta duten leku edo instalazio guztiak.
5. Merkataritza-establezimendu handien kontzeptutik at geratzen dira udal merkatuak eta ibilgailuen nahiz erregaien, makineria industrialaren, lorezaintzako gaien eta eraikuntza nahiz saneamenduko gaien salmentakoak, bai eta mugaz haraindiko eremuetakoak ere.
6. Merkataritza-establezimendu handiak egoitza-erabilera nagusiko lurzoru urbanizagarrietan edo hiri lurzoruetan soilik instalatu ahal izanen dira. Egoitza-erabilera nagusitzat hartuko da ondokoa: etxebizitza kolektibo jarraituko 250 etxebizitzako edo 600 biztanleko egoitza-eremua, hektarea bakoitzeko 40 etxebizitzako egoitza-dentsitatea duena. Salbuespen gisa, orobat jarri ahal izanen dira berreskuratutako industria-eremuetan, hiriaren edo hiri-bilbearen zati badira.
7. Artikulu honetako 2. idatz-zatian aipatzen diren plan sektorialek jarduketa-eremuan indarrean diren lurraldearen antolamenduko tresnen determinazioak bete beharko dituzte, eta, betiere, sortzen den mugigarritasunari buruzko azterlan bat jasoko dute, bai eta Lurraldearen Antolamenduari buruzko Planak eta Nafarroako Gobernuko departamentuek eska ditzaketenak ere.”
Tributuei buruzko abenduaren 14ko 13/2000 Foru Lege Orokorreko 16. artikuluak hauxe ezartzen du:
1. Tributu arauak Zuzenbidean onarturik dauden printzipioen arabera interpretatuko dira.
2. Tributu ordenamenduak definitzen ez dituen artean, bere arauetako terminoak adiera juridikoan, teknikoan edo ohikoan, ulertuko dira.
3. Analogia ez da onartuko zergagaiaren eremua edo salbuespen nahiz hobariena bere berezko mugez harantzago zabaltzeko.
4. Araua interpretatzean zalantzarik baldin badago, tributudunari onuragarrien gertatzen zaion irizpidea aplikatuko da.
Zuzenbidean onartzekoak diren interpretazio-irizpideak Kode Zibileko 3. artikuluan ezartzen dira. Izan ere, haren arabera, arauak euren hitzez-hitzezko esanguraren arabera interpretatuko dira (hitzez hitzekotasunaren irizpidea edo irizpide gramatikala), betiere, testuinguruari (irizpide sistematikoa), aurrekari historikoei eta legegintzazko aurrekariei (irizpide historikoa), eta arau horiek aplikatu behar diren garaiko gizarte-errealitateari (irizpide soziologikoa) lotuta, eta, batik bat, arauen espiritua eta xedea kontuan hartuta (irizpide logikoa edo teleologikoa).
Kontuan hartuta azaroaren 27ko 23/2001 Foru Legeko 4. artikuluan interpretatu beharreko araua, eta kontuan hartuta, zehazki, zer interpretatu behar den "saltoki handia"·esaten dugunean, 13/2000 Foru Legearen eta Kode Zibilaren interpretazio arauen arabera:
· Hitzez hitzekotasunaren irizpidea edo irizpide gramatikala aplikatuta, “saltoki handia” terminoa 17/2001 Foru Legean emandako definizioaren eta betebehar juridikoen arabera interpretatu behar da, zeren eta ez baitago tributu-definiziorik. 
· Irizpide logikoa aplikatuta, “saltoki handia” terminoa interpretatu behar da 17/2001 Legean emandako definizioaren eta betebehar juridikoen arabera, zeren eta zergen legegileak merkataritzaren arloko arau substantiboan emandakoaz bestelako definizio bat eman nahi izan bazuen, berariaz erregulatuko zuen. Tributu ordenamenduak definitzen ez dituen artean, bere arauetako terminoak adiera juridikoan ulertuko dira; kasu honetan, horrenbestez, merkataritzari buruzko legearen arabera.
· Irizpide sistematikoa aplikatuta, “saltoki handia” terminoa interpretatu beharko da 17/2001 Foru Legean emandako definizioaren eta betebehar juridikoen arabera, zeren eta arau fiskalak eta arau substantiboa ez baitira agindu isolatuak, baizik eta sistema baten atal bat; hau da, arau eta xedapen antolatu eta elkarrekin lotutakoen multzo bat badago, eta arau horiek elkarrengan eragiten dute helburu bat lortzeko.
· Irizpide historikoa aplikatuta, “saltoki handia” terminoa interpretatu behar da 17/2001 Foru Legean emandako definizioaren eta betebehar juridikoen arabera, zeren eta araua Nafarroan eta zerga-figura bera duten beste autonomia erkidegoetan lantzeko unearen aurrekariak aztertzen baditugu, ikusiko dugu merkataritzaren eta zergen arloko araupetze substantiboak elkarren eskutik doazela saltoki handiei dagokienez. Aztergai dugun kasuari dagokionez 17/2001 Foru Legeari 2010ean aldaketa garrantzitsu bat egin zitzaionez, irizpide historikoa dela-eta aplikazioaren unean aintzat hartu behar dugu zein den indarra duen testua.
Eta, azken batez, irizpide teologikoa aplikatuta −arauaren zentzua, izpiritua eta helburua ezagutu nahi ditu−, haren “ratio legis” dela eta, kanpo utzi beharko dira 2010eko apirilaren 15etik aurrera merkataritzaren arauak txikizkako saltoki handitzat hartzen ez dituenak, 2.500 metro koadrotik gorako azalera erabilgarririk ez dutelako, edo ibilgailu nahiz erregaien, makineria industrialaren, lorezaintzako gaien eta eraikuntza nahiz saneamenduko gaien salmentan dihardutelako, edo mugaz haraindiko eremuetan daudelako. Halakoak ezartzeko ez da inongo baimenik behar. 
Hori guztia jakinarazten dizut Nafarroako Parlamentuko Erregelamenduaren 194. artikulua betez.
Iruñean, 2013ko uztailaren 12an
Ekonomia, Ogasun, Industria eta Enpleguko kontseilaria: Lourdes Goicoechea Zubelzu
